
 

 
Aasiaat 23.juni 2017 

 

Inatsisartut suleriaasianni § 37, imm. 1 naapertorlugu matumuuna Naalakkersuisunut imaat-

tumik apeqquteqaateqarpunga. 
 

Apeqqutit: 

 

1. Nipilersortartut eqqumiitsuliornerullu silarsuaata iluani ingerlataqartut allat GER.NR.-

qalersinnaappat?  

a. Aap-iuppat: qanoq sumullu atorneqarsinnaava? 

2. Nipilersortartut eqqumiitsiliornerullu silarsuaata iluani ingerlataqartut allat GER.NR-mullit, Anin-

gaasarsianit akileraarutit aamma sulisoqarnermut akitsuutip akilersinneqartarneri pillugit Nam-

minersorlutik Oqartussat nalunaarutaat nr. 10, 20. september 2011-meersoq § 7 imm. 8 malillugu 

aningaasarsiat akileraarutaanniit A-nit akileraaruserneqartussaava? 

a. Aap-ippat, taava Naalakkersuisut isumaat naapertorlugu nipilersortartut eqqumiitsulior-

nerullu silarsuaata iluani ingerlataqartut allat GER.NR. sumut atorsinnaavaat – qanoq ilu-

aqutigisinnaavaat? 

 

(Inatsisartuni ilaasortat Peter Olsen, Inuit Ataqatigiit) 

 

Tunngavilersuut: 

 

Apeqquteqaateqarninnut tunngavilersuutigaara nipilersortartut eqqumiitsuliornerullu silarsu-

aata iluani ingerlataqartut allat naammagittaalliortalermata naak GER.NR.-qaraluarlutik 

toqqaannaq aningaasarsiaat akileraarutaannik A-nik akileraaruserneqartarsimanertik pillugu. 

 

Saaffiginnissimasut ilaata allataa imaattoq issuaffigilaarusuppara: 

 

“Aajunali ajornartorsiutiga, suliffeqarfeeqqatut (GER normulittut) ingerlanera maannakkut 

Akileraartartoqarfimmiit innarleqaqqavoq. Tassa imaalluni suliassat annertulaartut Katuamit, 

NAPA-mit aammalu Nunatta isiginnaartitsisarfianit pilersinneqartarput. Taakkulu Akileraar-

tartoqarfimmiit oqarfigitissimapput, projektimik suliaqartut kikkut tamarmik, namminersortu-

ugaluarpataluunniit toqqaannaq akileraartinneqartassasut. Tassanilu ajornartorsiut pinngorpoq. 

Tassani ukiumoortumik naatsorsuutit atuussinnaajunnaarput, taavalu qaammammut 

suliffeqarfimmut atuinitsinni ilanngaataasartut, akileraarnermi ilanngaataasartut aamma 

atuukkunnaarput” 

 

Paatsuungassutigineqaleqqavoq GER.NR. sumut atorneqassanersoq. Taamaattumik pisari-

aqarsorinarsivoq GER.NR-ip. aamma Aningaasarsianit akileraarutit aamma sulisoqarnermut 

akitsuutip akilersinneqartarneri pillugit Namminersorlutik Oqartussat nalunaarutaat nr. 10, 20. 

september 2011-meersoq § 7 imm. 8 malillugu nipilersortartut eqqumiitsuliornerullu silarsu-

aata iluani ingerlataqartut aningaasarsiat akileraarutaanniit A-nit akileraaruserneqartussaane-

rat imminnut qanoq attuumassuteqarnersut; GER.NR.-lik aningaasarsiat A-nit akiler-

aaruserneqassava? Imaluunniit naamik? 

 

 

Taamatut tunngavilersuuteqarlunga matumuuna apeqquteqaatiga ingerlateqqippara. 

 

Qinnutigissavara apeqqutigisakka ullut suliffeqarfiusut 10-t iluanni akileqarumaartut. 


